Cwestiynau mawr

5.  Oes gen ti rywbeth i’w golli?
1.  Oes rhywun yn rheoli, neu ai hap a damwain yw’r cwbl? 
Darllena 1 Timotheus 6:15-6 i weld beth sydd gan y Beibl i ddweud ar y mater. Tanlinella’r hyn sy’n creu argraff arnat ti.
“y Duw bendigedig, yr un sy'n rheoli pob peth, Brenin y brenhinoedd ac  Arglwydd yr arglwyddi! 16 Fe ydy'r unig un sy'n dragwyddol yn ei hanfod. Mae’n byw mewn golau llachar na ellir mynd yn agos ato, a does neb wedi ei weld, nac yn mynd i allu ei weld. Pob anrhydedd iddo! Boed iddo deyrnasu am byth! Amen.”

2.  Wyt ti’n meddwl fod Duw yn gwybod popeth amdanat ti? 
Darllena Mathew 10: 29-31:
“Beth ydy gwerth aderyn y to? Dych chi'n gallu prynu dau ohonyn nhw am newid mân! Ond does dim un aderyn bach yn syrthio’n farw heb i'ch Tad wybod am y peth. 30 Mae Duw hyd yn oed wedi cyfri gwallt eich pen chi! 31 Felly peidiwch fod ofn dim byd; dych chi’n llawer mwy gwerthfawr na haid fawr o adar y to!”
· Gan fod Duw wedi cyfri’r gwallt ar dy ben mae angen i ti ddweud am ei ofal wrth dy ffrindiau fel byddan nhw hefyd yn dod i’w nabod.
Mathew 10:31-33
"Pwy bynnag sy’n dweud yn agored o flaen pobl eraill ei fod yn credu ynof fi, bydda innau’n dweud yn agored o flaen fy Nhad yn y nefoedd fod y person hwnnw’n perthyn i mi. 33 Ond pwy bynnag sy’n gwadu ei fod yn credu ynof fi o flaen pobl eraill, bydda innau'n gwadu o flaen fy Nhad yn y nefoedd fod y person hwnnw’n perthyn i mi.”

3.  Ydy Duw yn gofalu trosot ti bob amser? 
Darllena 1 Pedr 5:7:
    “Rhowch eich holl bryderon iddo fe, oherwydd mae e'n gofalu amdanoch chi.”

4.  Mae Iesu’n dy garu ddigon fel ei fod wedi marw trosot.  Dwyt ti ddim wedi gwneud dim i haeddu hynny. 
Rhufeiniaid 5:8
“Ond dangosodd Duw i ni gymaint mae’n ein caru ni trwy i'r Meseia farw  droson ni pan roedden ni’n dal i bechu yn ei erbyn! ”

5.  Os wyt ti’n perthyn i Iesu oes gen ti le i bryderu?  Beth yw’r rhyddid mae Iesu wedi ennill i ti?  
Rhufeiniaid 8:2-3:

“Mae’r Ysbryd Glân, sy’n rhoi bywyd, wedi fy ngollwng i'n rhydd o afael y pechod sy’n arwain i farwolaeth. 3 Doedd y Gyfraith Iddewig ddim yn gallu gwneud hynny am fod y natur ddynol mor wan. Ond dyma Duw yn anfon ei Fab ei hun i fod yn berson dynol yr un fath â ni bechaduriaid, er mwyn iddo orchfygu’r pechod oedd ar waith yn y natur ddynol trwy roi ei fywyd yn aberth dros bechod .”

     SIALENS:  Beth hoffet ti wneud i ddod i nabod Iesu’n well?

-  gwario mwy o amser yn dod i’w nabod?

-  dweud wrth fwy o bobl beth mae e wedi ei wneud yn dy fywyd ?
-  Oes gen ti fwy o syniadau ?

